
Սևան համայնքի ավագանու`
2019 թվականի հուլիսի 30-ի
N  32 -Ա որոշման
Հաղորդագրություն

Սևան համայնքի 2019թվականի բյուջեի 1-ին կիսամյակի արդյունքների

ԵԿԱՄՈՒՏՆԵՐ 

Համայնքի բնականոն կյանքի ապահովման և տեղական իշխանության իրականացրած գործունեության վավերագիրն արտացոլվում է ֆինանսական գլխավոր փաստաթղթում: 

Համաձայն ներկայացված ամփոփագրի` համայնքի 2019 թվականի 1-ին կիսամյակի բյուջեի եկամուտների պլանը կատարվել է 89.9%-ով. 327.2մլն. դրամ ճշտված պլանային եկամուտների դիմաց հավաքագրած և պետական բյուջեից հատկացված դոտացիան կազմել է 294.3մլն. դրամ: Նախորդ` 2018թվականի նույն ժամանակաշրջանի համեմատությամբ համայնքի բյուջեն գերակատարվել է 15.7%-ով, կամ ավել եկամուտները կազմել են 40.0մլն. դրամ: 2019 թվականի 1-ին կիսամսյակի բյուջեի վարչական մասը կատարվել 101.1%-ով / պլան` 277.2մլն. դրամ, փաստացի` 280.1մլն. դրամ /: 

2018 թվականի նույն ժամանակաշրջանի համեմատ բյուջեի 2019 թվականի առաջին կիսամսյակի վարչական մասում ավելացված եկամուտները կազմել են 17.5մլն. դրամ կամ վարչական բյուջեի եկամուտները 2018 թվականի համեմատությամբ ավելացել են 10.4%: Վարչական բյուջեում սեփական եկամուտները կատարվել են 103.3%-ով / պլան` 89.1մլն. դրամ, փաստացի` 92.0մլն. դրամ /: 

Նախորդ` 2018 թվականի նույն ժամանակաշրջանի համեմատությամբ սեփական եկամուտները գերակատարվել են 28.7%-ով, կամ սեփական եկամուտների հավաքագրումն ավելացել 20.5մլն. դրամով: 2019 թվականի 1-ին կիսամսյակի ֆոնդային բյուջեն կատարվել է 54.8%-ով / պլան` 80.0մլն. դրամ, փաստացի` 43.8մլն.դրամ/: 2018թ. նույն ժամանակաշրջանի համեմատությամբ ֆոնդային բյուջեի եկամուտները ավելացել են 36.2մլն. դրամ կամ 22.1անգամ: 

Նախորդ` 2018 թվականի նույն ժամանակաշրջանի համեմատությամբ սեփական  եկամտատեսակների գծով ապահովվել է աճ, ընդհանուր 11.8մլն. դրամ, բացառությամբ գույքահարկի, հողի հարկի, տեղական տուրքերի,  որոնք նվազել են ընդհանուր 8.9մլն. դրամով: 

Բյուջեի կատարման ապահովման նպատակով տարվող աշխատանքներն ամենօրյա են, նպատակաուղղված. նպատակն էլ հստակ է` ունենալ հավաքագրումների բարձր տոկոսայնություն, համայնքային եկամուտներն էլ ուղղել համայնքապահպան, սոցիալական և տնտեսական ծրագրերի իրականացմանը, ընթացիկ աշխատանքների կատարմանը:
Ծախսեր

Համայնքի բյուջեի ծախսերը կատարվել է 82.8%-ով: 332.6մլն. դրամ պլանային ծախսերի դիմաց կատարվել է 275.4մլն. դրամի ծախս, կամ թերակատարումը կազմել է 57.2մլն. դրամ, որը պայմանավորված է ՀՈԱԿ-ների հունվար ամսվա  չաշխատելով,  նաև մշակույթի պալատի հիմնանորոգմամբ: Ըստ առանձին ոլորտների` համայնքի 2019թ. բյուջեի 1-ին կիսամսյակի ծախսերը կատարվել են տարբեր տոկոսներով: 

Վարչական բյուջեի ծախսերը կատարվել են 92.3%-ով / 280.8մլն. դրամ` պլան, 259.2մլն. դրամ` փաստացի ծախս/: Թերակատարումը կազմել է 21.6մլն. դրամ, այդ թվում` 7.2մլն. դրամ` ընդհանուր բնույթի համայնքային ծառայություններ, 7.8մլն.դրամ` կրթության և մշակույթի ծախսեր, 0.3մլն. դրամ պահուստային ֆոնդի ծախսեր և այլն: 

Կրթության, մշակույթի ծախսերը ֆինանսավորվել են միջին հաշվով 87.9%: 2018 թվականի 1-ին կիսամյակի համեմատությամբ 2019 թվականի նույն ժամանակահատվածում վարչական բյուջեի ծախսերը կատարվել են 259.2մլն. դրամ կամ 21.1%-ով ավելի: 2019 թվականի 1-ին կիսամսյակի ֆոնդային մասի ծախսերը կատարվել են 56.2%-ով /պլան` 81.8մլն. դրամ, փաստացի ծախս` 45.9մլն. դրամ/: Նախորդ` 2018 թվականի 1-ին կիսամսյակի համեմատությամբ ֆոնդային բյուջեի գծով ավել ծախսեր են կատարվել 32.3մլն. դրամ, կամ մոտավորապես 23.7 անգամ ավել:

Պարտքեր


Համայնքի բյուջեի գծով պարտքերը 01.01.2019թ. դրությամբ կազմել են 54.5մլն. դրամ, այդ թվում` փողոցների փոսային նորոգման գծով` 49.8 մլն. դրամ, այլ պարտքեր` 4.7 մլն. դրամ: 01.07.2019թ. դրությամբ համայնքի բյուջեի պարտքերը կազմում են 20.0մլն. դրամ, 1-ին կիսամյակի ընթացքում փողոցների փոսային հիմնանորոգման պարտքից մարվել է 33.3մլն. դրամ: 6 ամսում համայնքի բյուջեից մարվել է 34.5մլն. դրամի ընդհանուր պարտք:

